
帝學

�　　御製題宋版范祖禹帝學

　　元祐成書心力殫逮乎嘉定又重刊欣兹祖禹芸編在不異九齡金鑑看務學求師著儀軌修

身莅政示倪端知之行矣吾猶恧綈几寜惟玩古觀

　　乾隆乙未孟春

　　乾隆四十一年九月奉

　　㫖皇子等所和詩著並録欽此

　　皇四子〈臣〉永珹恭和

　　儒臣第一妙研殫〈謹案夲傳蘇軾嘗稱祖禹為講官第一〉仰契

　　皇心論不刋古鑑炯如蓍蔡奉陳編珍越鼎彞看數千年上窺精藴三萬言中得肇端〈帝學

共八卷計二萬九千餘字〉幸荷

　　綸音勤染翰〈奉　　命子臣永珹等六人各繕一部〉豹斑粗識愧童觀

　　皇六子〈臣〉永瑢恭和

　　兩閤〈邇英延義〉陳言要義殫先經繕進後經刊〈建炎中禮部尚書謝克家上言請勅祖

禹之子宗正少卿沖繕本進覽嗣祖禹五世孫擇能宰髙安刋置縣齋嘉定中户曹趙汝洋補刋〉

講筵不愧眉山譽〈謹案本傳蘇軾稱祖禹為講官第一〉史筆應齊涑水看〈祖禹進唐鑑十二

卷學者有唐鑑公之目〉紙墨古香留箧裏星雲

　　宸藻冠篇端執中

　　聖學同堯舜一善兼資備

　　監觀

　　皇八子〈臣〉永璇恭和

　　聖學勤師古訓殫嘉謨有

　　契論寜刋惟精惟一傳心接求治求安運掌看用極先

　　由慎乎徳從長猶

　　念執其端曲江金鑑編堪續

　　宵旰

　　堯衷比例觀

　　皇十一子〈臣〉永瑆恭和

　　太史編書典制殫衢州投進溯重刋如斯方册真資用合是巖廊不厭看祭海三王皆後委傳

薪千古必求端孤踪衘感應何極〈按宋史范祖禹師司馬光不立黨〉今日常蒙

　　聖主觀

　　皇十二子〈臣〉永璂恭和

　　臣心克輔主心殫七百年来義不刋治要垂為邦國守

　　㡬餘宣示子孫看校書葉掃循庭際給札膏焚謹席端

　　〈奉　　命敬書成帙並校其筆誤〉

　　天藻輝煌標學鏡親賢念典仰臨觀

　　皇十五子〈臣〉永琰恭和

　　帝王勤學貴心殫范氏編摩義不刋三代規模扵古㑹千秋得失在兹看衡量梨棗稽年表〈

是編刋於宋嘉定辛已逮今五百餘年〉

　　聲振琳瑯掲簡端〈書舊入天禄琳瑯〉今日淵源滙

　　文府〈新建文淵文源文津三閣貯四庫全書並有　　御製記〉真從

　　學海得瀾觀

　　欽定四庫全書　　　　　子部一

　　帝學　　　　　　　　　儒家類

　　提要

　　〈臣〉等謹案帝學八卷宋范祖禹撰祖禹字淳父華陽人嘉祐八年進士歴官翰林學士出

知陜州尋謫賓化而卒建炎二年追復龍圖閣學士事蹟具宋史是書乃哲宗元祐初祖禹在經筵

時所進皆纂輯自古賢君迨宋祖宗務學事迹以勸講由伏羲迄宋神宗每條後間附論斷自上古

至漢唐二卷自宋太祖至神宗六卷於宋諸帝叙述獨詳葢亦本法祖之意以為啟迪也祖禹初侍

哲宗經幄因夏暑罷講即上書論今日之學與不學係他日治亂而力陳宜以進學為急又歴舉人

主正心修身之要言甚切至史稱其在邇英時守經據正獻納尤多又稱其長於勸講平生論諫數

十萬言其開陳治道區别邪正辨釋事宜平易明白洞見底藴雖賈誼陸贄不是過今觀此書言簡

義明敷陳剴切信有不愧史臣所言者惜哲宗昧於省察不知學古有獲之義終致更張初政國是

混淆而祖禹忠愛之忱惓惓以防微杜漸為念其立論可謂深切著明於帝王典學之㫖實能有所

禆益焉乾隆四十一年十月恭校上

　　總纂官〈臣〉紀昀〈臣〉陸錫熊〈臣〉孫士毅

　　總　校　官〈臣〉陸　費　墀

　　帝學原序

　　帝學一編元祐中太史范公勸講金華摭取帝王務學求師之要自宓羲迄于我宋釐為八卷

上之玉音嘉納緝熙光明於斯為盛其五世孫擇能宰髙安刋置縣齋未幾散逸户曹玉牒汝洋一

日訪得元本因俾鋟木以補道院之闕庶永其傳嘉定辛巳季夏望日青社齊礪書

　　帝學劄子奏

　　建炎四年七月　日朝散大夫試禮部尚書臣謝克家等劄子奏臣等伏見故翰林學士范祖

禹當元祐中終始實在經筵所著唐鑑既已進御外有仁皇訓典及帝學二書有益治道可備睿覽

今祖禹之子前宗正少卿沖寓居衢州伏望聖慈下本州給以筆札令沖勘讀投

卷七

卷八

此作品在全世界都属于公有领域，因为作者逝世已经超过100年，且作品于1931年1月1日

之前出版。

